Erizainaren egunerokoa

2007-04-20

Gaur ere, zahar etxera joan naiz, eta lanean aritu naiz monjeei laguntzen.
Juanitak, 84 urteko amona txiki bat, egunero bezala kasketa harrapatu du eta niri tokatu
zait bere kasketaldia baretzea. Oso gustura egoten naiz agureei begira eta haien kontu
zaharrak entzuten, baina gehien gustatzen zaidana, umeak bezala jartzen direnean da.
Helduak izan arren, batzutan umeak dirudite. Gainera, Juanita huskeria batengatik
haserretu ez zaigu ba!Gaur zahar etxera beste amona bat ekarri dute, eta harengana joan
naizenean agurtzera, zelosa jarri ez zait ba! Amona amona, ez dakit ba ote den baina
gaur behintzat bakarrik ekarri dute, eta gainera ez zirudien oso gustura ote zegoenik.
Oso polita eta xarmanta da amonatxo hori; ile zuria moino batean bildurik ekarri du,
begiek itsaso kolorea dute, eta masailak berriz, gorri-gorriak.

Berarengana hurbildu naizenean ordea, itsaso koloreko begi haiek urez gainezka
egin behar zutela zeuden, eta haren zergatia jakin nahirik, elkarrizketa edukitzen saiatu
naiz berarekin. Baina alperrik. Jakin dudan guztia zera izan da, Ximona duela izena, eta
oso triste ikusi dudanez, bakarrik utzi dut. Bazkal ostean, siesta egitera edo besteekin
Jolastera etorri beharren, jantoki ondoko gela txiki batera joan da, eta han, leihotik
begira egon da arratsalde osoan.

Bihar berarengana joango naiz!

2007-04-21

Lanera lehenago joan naiz, besteetan baino askoz ere lehenago. Ximona izan da
lehena atarira jaisten. Gosaldu eta segituan, etxe aurreko lorategira abiatu da, eta ni
atzetik joan natzaio. Lorategiko ahulki batean eseri da, eta eseri bezain laster, nik bere
aldamenean esertzeko baimena eskatu diot. Hizketan hasi natzaio, eta gaur atzo baino
gehixeago hitz egin dezan lortu dut. Harrigarriena eta penagarriena egin zaidana ordea,
bere burua sorbalda gainean jarri eta negar batean hasi denean egin zait. Pixka bat
lasaitu denean, eta gainontzeko guztiak esnatu direncan, besteei gosaria banatzera joan
naiz. Eusebiok ez du batere jan eta larritzen hasia naiz. Azkenaldian musean jokatu
besterik ez du egiten, herriko festetarako.

Arratsaldea nahiko lasaia izan da.

2007-04-22

Iluntzean oso gustura etorri naiz etxera. Gaur, izan ere, Ximona eta biok inoiz
baino gehiago hitz egin dugu. Bere konfiantza hartzen ari naiz, eta asko lortu izan ez
badut ere, bere tristuraren arrazoia kontatu dit. Bera, Andoaingo etxe zahar batean bizi
zen, baina duela gutxi, hona bidali zuten egun hartatik aurrera, etxerik gabe geratu omen
zen. Ez omen du familiarik eta orain ezta inor ezagunik ere. Hori entzuteak izugarrizko
atsekabea sortu dit, ez baita normala, adineko pertsona horrela tratatzea. Udaletxeak
etxea kendu dio, bota eta horren ordez eraikin berri bat egiteko, etxebizitza ugarikoa.
Ordainetan gainera ez omen diote ez dirurik eta ezta pisu bakar bat bera ere emango. Ba
al da horrelako jende bihozberarik?Besteen kontu aberasten denik?

Nik ez dut uste honek horrela geratu beharko lukeenik, eta beraz, lagunduko
diodala agindu diot Ximonari.Lehenik eta behin, bihar goizean goiz udaletxera joango



naiz kontuaren berri hobeto jakiteko eta Ximonari trukean zerbait emango ote dioten
galdetzera. Akaso, guztia Ximonak kontatu didan bezala izan bada, eta ordaintzerik
pentsatzen ez badute, Ximonak eta biok, berak nahi izanez gero behintzat, salaketa
jarriko genuke eta beharrezko gerta izango balitz, epaiketa bat izango genuke

2007-04-23

Atzo Ximonari agindu nion bezala, gaur goizean zahar etxera joan eta monjeei
beharrezko kontu bat egiteko nuela esan ondoren, udaletxera joan naiz ziztu bizian eta
pixka bat berotuta ere bai. Udaletxeko idazkariarengana joan naiz eta kontu honi buruz
zekien norbaitekin hitz egin nahi dudala esan diot. Segituan jaitsi da eskaileretatik 36
bat urteko neska bat eta berarekin joan naiz bere gelara. Oraindik zer zen ere ez dakit
baino horrek ez du axola. Kontuari buruz galde egin diodanean, urduri xamar jarri da,
nonbait Ximonak esan zidan guztia egia zen. Berak, kontua aipatu orduko, bere alabaren
bat ote naizen galdetu dit, eta nik buruarekin ezekoa egin diot. Nire burua ezekoa egiten
ari zela chartu denean lasaitu ederra hartu duela iruditu zait. Gero, etxe botatzearen eta
eraikin berria egitearen datuak eman dizkit, baino nik segituan hori ez zaidala batere
axola eta etxe horren jabeari zerbait ematea pentsatzen ote duten galdetu diot. Berak
ezer ez dakiela esan eta lasai geratu da, baina nire jenio bizia agertu denean, alkateari
hots egin eta haren bulegora joan gara. Berak argi eta garbi utzi dit ez dutela xentimo
bat bera ere ordaintzea etxearen jabeari, eta gainera esan dit agure gaixoari mesede
ikaragarria egin diotela etxe zahar hartatik zahar etzera bidalita. Seguruago egongo
omen da. Oso-oso haserre jarri naiz ordurako eta amona gaixoari ezer ordaintzen ez
badio, salaketa jarriko diodala esanda alde egin dut bere bulegotik.

Gero zahar etxera joan naiz, eta lehen nahiko nekatua eta haserretua ez
banengoan, Joanita kasketa harrapatuta zegoen berriz. Etxera iritsi eta hemen ari naiz
orain idazten, ea pixka bat lasaitzen ote naizen.

2007-04-24

Gaur lanera joan eta segituan barkamena eskatu diot Joanita gaixoari, atzo ez
bainuen 0so ongi tratatu. Gero, Euxebioren frogen txostena bidali digute eta hura
irakurtzen egon naiz. Nik ez nion nabaritu, baina eztarri guztia mukiz josia du eta hori
dela eta jateko gogo guztiak kendu zitzaizkion. Gainontzean osasun bete betan dago eta
ez du inolako arazorik. Hori bai, medikuak zenbait pastila errezeta-tu dizkio lehenago
senda dadin.

Gero txostena irakurtzeaz amaitu dudanean, Euxebioren pastillak erostera joan
naiz gure zahar etxetik gertu geraizen den farmazia batera. Pastillak erosi eta buelta
Euxebiorengana. Berarengana joan naizenean ere musean jolasean ari zen Pellorekin,
eta Pellok irabazi dioenez gaur, nik Pelloren aurka jokatu dut musean. Berdinketa egon
da, biok ustel bat egin dugunean, bazkalordua iritsi da, eta ezin izan dugu jokoa amaitu.

Ondoren denak siestara joan dira, baina Ximoni siestara joan beharrean,
niregana etorri da ea atzo zer esan zidaten galdetzera. Nik ezertxo ere ez diot ezkutatu,
garbi esan diot besteek ez dutela ordaintzea pentsatzen, ez dela segurua eta badaezpada
bihar deituko dudala zer erabaki duten jakiteko. Ezezkoa bada erantzuna salaketa jarri
nahi ote duen galdetu diot, eta berak esan dit ez dela gai izango salaketa jarri eta berak
bakarrik aurre egiteko epaiketa batean. Baina nik lagunduko diodala esan diodanean,



baiezkoa esan du. Bihar eguerdi aldera deituko diot alkateari berari eta berak esaten
duenaren arabera, salaketa jartzera joango naiz.

2007-04-25

Azkenean, Ximoni eta biok salaketa jartzera joan gara polizia-etxera. Alkateak
ez digu sinetsi egingo genuenik, baina guk ez diegu udaletxeari eta gu baino botere
gehiago dutela uste dutenei beraienarekin ateratzen utziko. Ertzainek esan digutenez,
salaketa jartzen ari ginen bitartean, udaletxekoak egitera doazena delitua da, hau da,
lapurreta. Gero, Ximoni eta biok kafetegi batera joan gara kafetxo bat hartzera, eta
ondoren, zahar etxera itzuli gara. Pantxika atarira atera da, polizia- etxean zer moduz
joan den guztia jakiteko gogoz, berari ere, urte batzuk lehenago gauza bera gertatu
baitzitzaion Lazkaon. Baina bere kasuan beranduegi ohartu ginen ez baikenuen guri
kontu hori azkar kontatzea lortu.

Arratsaldean, dei bat jaso dugu udaletxetik eta ea zertan ari ginen galdetu dit.
Poliziak beraiei jarritako delitua, gure akusazioen arabera, larria dela esanez. Berehala
erantzun diot esanez gu ez garela geldirik geratuko, gurea dena berreskuratu arte
behintzat. Eta ez badute era onean konpondu nahi, epaiketa bat egongo dela ere abisua
eman diet. Hori entzun duenean, erabat haserre, telefonoa indarrean eskegi du eta ni
sukaldera joan naiz. Monjeei beren lanak egiten lagundu ostean, Ximoniren gelara igo
naizenean, telefonoz deitu dutela abisu eman diot eta larritu den arren, eskerrak ematen
hasi zait.

Afaldu ostean, guztien geletatik igaro eta amets gozoak izan ditzaten opa
ondoren etxera etorri naiz.

2007-04-26/27/28/29/30

Azken egun hauetan ez zait ezer interesgarririk gertatu. A'Bai! Zerbait bai! Fta
gainera asko hunkitu ninduena! Atzo izan zen gainera, baina egunerokoan idazteko
betarik izan ez nuenez, ba orain ari naiz idazten. Eusebio, bere herriko festetako mus
txapelketan apuntatu zen, eta Pellok ezin zuenez egun horretan mus txapelketan parte
hartu bere biloba maiteak komunioa egiten zuela eta, Eusebiok niri eskatu zidan bere
bikotekide izateko. Nik baiezkoa esan nion noski!Hemendik hilabetera omen dira
Eusebioren herriko festak.

Gaur bazkal ostean, Pello, Eusebio, Pantxika eta ni musean aritu gara, badakizu
trebatzen. Bitartean, Ximoni, beste hainbat agurerekin egon da berriketan, puntua
eginez.

Iluntzean, gorbata dun gizon dotore bat etorri da nitaz galdezka. Betaurreko txiki
batzuk zituen aurpegian eta maleta moduko bat zeraman eskuan. Jantokiaren ondoan
dagoen gela txikira sartu gara eta hizketan hasi da. Alkateak kontratatutako abokatua
zen eta adostasun batera iritsi nahi dutela esan dit. Bai, Ximoniren kontuarekin. Berak
zer emango dion Ximoniri esan aurretik, Ximoni bera ekarri dut gu geunden gelara eta
bera aurrean zela adosteko kontuak hasi ditugu. Dirua eskaini dio abokatuak nire amona
Ximoniri, baina eskaini dion dirua huskeria bat izan da. Etxebizitza batek balio
duenaren erdia bakarrik eman nahi izan dio, engainatuz. Baina ohartu naiz, epaiketa
egingo balitz, Ximonak, abokatuak gaur eskaini diona baino askoz ere gehiago
irabaziko duela, eta gainera, ez dela horrelakorik berriz geratuko.



Ez gara adostasun batera iritsi eta mehatxu eginez joan da abokatu harro hura.
Galdu egingo dugula epaiketa esanez, ez baitugu frogarik beraien ustez. Baina beraiek
uste ez badute ere, eta seguruenik jakingo dute, zahar-etxean sartzeko famili kide baten
baimena eta agurearena berarena behar dira. Ximoni sartu zenean ordea, ez familiarena
ezta berea ere ez genituen jaso, behin horrela ekarri eta bertan sartu zuten betirako. Hara
hor gure froga!Beno, uste handiko gorbata dun sefioritoa joan denean, Ximonik eta biok
abokatu bati deitzea erabaki dugu. Baina etzi deituko diogu, gaur jada berandu baita eta
bihar hiru ohe berri ekarri behar baitizkigute eraikinera, bai baititugu oso zaharkituak
dauden batzuk.

2007-05-1/2

Herenegun koaderno honetan bertan jarri nuen bezala, atzo eraikinean hiru ohe
berri jarri genituen, nahikoa kosta ondoren, aldeko egin omen dute lo Joxek, Mariak eta
Ramonik gaur esan digutenaren arabera. Oso egun ona izan dut gaurkoa, hori esan
digutenean hirukoteak asko poztu gara guztiok, nahiz eta batzuek huskeria dela
pentsatu, gu asko arduratzen gaitu agureak lasai, eroso eta pozik egoteak. Behin beste
mundura joateko eta geratzen zaien bizi apurra ondo pasatzeko saiatzen eta arduratzen
gara hainbeste beraiengatik. Ez ditzaten ezertarako balio ez balukete bezala tratatuko.

Gaur guztiak oso pozik zeuden, eta hain alai ikusita jolas bereziak egin ditugu,
eta jokoak bakarrik ez, algara mordoa ere bai.

Bestalde, abokatu bat bilatu dugu, ez da alkateak kontratatu duena bezain ona
izango, guk ez baitiogu askorik ere patu. Baina badu esperientzia eta berak ere lagundu
egin naht digu ez baita justua udaletxeak egin duena. Bihar goizean goizetik hasiko da
lanean, frogak bilatzen eta biltzen. Bilatzen duen froga bakoitzaren berri emango omen
digu eta epaiketa noiz izango den berri ere bai eskutitza jasotzen duenean. Testiguak ere
beharko dituela esan du, eta guk mesedez eskatu diogu Pantxikari testigu bezala joateko
eta bide batez bere kasua ere salatzeko epailearen aurrean. Pantxikaz gain langile
guztiak ere testigu gisa joateko prest agertu dira eta baita agure gehienak ere. Gainera,
Ximoniren anaiari deituko diogu guztiaren berri emateko eta berak ere ezer jakingo ez
duenez seguruenik, testigu gisa agertzea eskainiko duela bere burua espero dugu, Hara!
Telefonoa!Bai, abokatua da. Gerorarte!

2007-05-3/4/5/6/7/8

- Gaur ez naiz joan lanera, abokatuarengana joan naiz eta bertan, abokatuak pista
guztien berri eta Ximoniren anaiak testigu bezala bere burua eskaini duela esan dit.
Berriketan aritu gara kasuaren inguruan eta garrantzi handiko kasua denez bi aste barru
izango omen da epaiketa. Bitarte honetan, abokatuak, Xabierrek, testigu guztickin hitz
egin nahi du kasuaren informazio guztia edo gehiena jakiteko.

Bazkaltzera joan gara elkarrekin, eta gero zahar-etxera. Handik banan-banan,
agure guztiak gela batera sartu eta galderak egin dizkie. Galdera guztien erantzuna hartu
eta ahalik eta informazio gehien bildu ondoren, iluntze aldera Ximoniren anaiaren
etxera abiatu da, Xabier.

Gero afaltzera bere etxera joango ote naizen galde egin dit, baino ez gaizki
pentsatu Amaiatxo!Kasuaren inguruko informazio guztiaren berri emateko besterik ez
zen. Nahi bai beste zerbaitengatik izan balitz,e?!



2007-05-9/10/11/12/13/14/15/16/17/18/19/20/21/22

Gaur arteko egun guztietan oso ongi egon gara, urduri samar baina ongi. Gainera
Xabierrek gaineratua zigun, irabazteko aukera ugari genuela, baina ez zela segurua.
Gaur izan gara epaiketan, eta ezer larririk egin ez balute bezala agertu dira udaletxeko
kideak. Oso urduri egon gara guztiak, hanka sartze txiki batek pikutara bidal baitezake
epaiketa, eta epaileak oso zorrotzak baitira.

Guk egin dugunarekin, testiguek egin duten lanarekin oso gustura geratu da
Xabier. Gure frogak erakutsi ditugu, eta froga haien aurrean harriturik eta larriturik,
epaiketa hurrengo egunerarte atzeratzeko baimena eskatu dute eta epaileak eman egin
diote.

Beraz, gaurkoarekin oso gustura geratu gara, baina bihar besteek zerekin
harrituko gaituzten gaude aztoraturik, atzeratze honek dena pikutara bidal baitezake.
Gero, Xabier nire etxera etorri da eta beste froga batzuk bilatzen saiatu gara, bihar aurka
egiten digutenean aurre egiteko, edo defendatzeko gutxienez. Ez ditugu froga asko
aurkitu. Bat edo beste bakarrik, baina horietako bat ederra izan liteke besteek hanka
sartzeko, hala esan dit behintzat Xabierrek.

Hau inork ez daki, baina Xabierrekin obsesionatzen ari naizela iruditzen zait.
Edozein eskusa jartzen dut, froga berriren bat egon litekeela edo, bera nire etxera etor
dadin eta elkarrekin egon gaitezen.

Inor ohartu ez izana espero dut. Neronek ere ez baitakit zer gertatzen ari zaidan.

2007-07-24

Gaur eman dizkigute epaiketaren emaitzak!!Onak gainera! Guk irabazi dugu eta
besteek ordainetan, Ximoniri, eraikin berriko hiru pisu eta diru mordoa eman dizkiote
egin dioten gaiztakeriaren ordainetan. Gainera alkatetza eta udaletxean langileak aldatu
dituzte. A!Xabier eta ni, dagoeneko bikotekide gara eta 0so gustura gabiltza elkarrekin.

Gogoratzen herriko festetako mus txapelketa! Ba, Eusebiok eta nik irabazi egin
genuen. Ikusi egin behar zen Eusebiok nola esaten zituen gezurrak, ze disimulua!

Ximoni ere oso gustura dago. Pisu bat berarentzat izango omen da, bestea
Pantxikari oparituko omen dio, hari ere gauza bera egin baitzioten eta bestea niretzat
omen da. Asko eskertzen diot Ximoniri. Orain arte, errentan bizi baikinen Xabier eta ni.
Amona gozo honi esker berriz orain, ez dugu errenta ordaindu beharko, eta gainera
behar gaituenerako hor izango gaitu beti.

Iluntzean esan dit, nahiz eta orain bere etxean bizi, egunero etorriko zaigula
zahar etxera bisita egitera eta berriketan aritzera. Bertan biziko balitz bezala.

BEHINGOAGATIK ZERBAIT ONGI IRTEN ZAIT BIZITZA



